
Shri Bhutanatha Manasa Ashtakam

ಶ್ರೀಭೂತನಾಥಮಾನಸಾಷ್ಟಕಂ

ಶ್ರೀ ವಿಷ್ಣುಪುತ್ರಂ ಶಿವದಿವ್ಯಬಾಲಂಮೋಕ್ಷ ಪ್ರದಂ ದಿವ್ಯಜನಾಭಿವಂದ್ಯಂ .

ಕೈಲಾಸನಾಥ ಪ್ರಣವಸ್ವರೂಪಂ ಶ್ರೀಭೂತನಾಥಂ ಮನಸಾ ಸ್ಮರಾಮಿ .. 1..

ಅಜ್ಞಾನಘೋರಾಂಧ ಧರ್ಮ ಪ್ರದೀಪಂ ಪ್ರಜ್ಞಾನದಾನ ಪ್ರಣವಂ ಕುಮಾರಂ .

ಲಕ್ಷ್ಮೀವಿಲಾಸೈಕನಿವಾಸರಂಗಂ ಶ್ರೀಭೂತನಾಥಂ ಮನಸಾ ಸ್ಮರಾಮಿ .. 2..

ಲೋಕೈಕವೀರಂ ಕರುಣಾತರಂಗಂ ಸದ್ಭಕ್ತದೃಶ್ಯಂ ಸ್ಮರವಿಸ್ಮಯಾಂಗಂ .

ಭಕ್ತೈಕಲಕ್ಷ್ಯಂ ಸ್ಮರಸಂಗಭಂಗಂ ಶ್ರೀಭೂತನಾಥಂ ಮನಸಾ ಸ್ಮರಾಮಿ .. 3..

ಲಕ್ಷ್ಮೀ ತವ ಪ್ರೌಢಮನೋಹರ ಶ್ರೀ ಸೌಂದರ್ಯ ಸರ್ವಸ್ವ ವಿಲಾಸರಂಗಂ .

ಆನಂದ ಸಂಪೂರ್ಣ ಕಟಾಕ್ಷಲೋಲಂ ಶ್ರೀಭೂತನಾಥಂ ಮನಸಾ ಸ್ಮರಾಮಿ .. 4..

ಪೂರ್ಣಕಟಾಕ್ಷ ಪ್ರಭಯಾವಿಮಿಶ್ರಂ ಸಂಪೂರ್ಣ ಸುಸ್ಮೇರ ವಿಚಿತ್ರವಕ್ತ್ರಂ .

ಮಾಯಾವಿಮೋಹ ಪ್ರಕರಪ್ರಣಾಶಂ ಶ್ರೀಭೂತನಾಥಂ ಮನಸಾ ಸ್ಮರಾಮಿ .. 5..

ವಿಶ್ವಾಭಿರಾಮಂ ಗುಣಪೂರ್ಣವರ್ಣಂ ದೇಹಪ್ರಭಾನಿರ್ಜಿತ ಕಾಮದೇವಂ .

ಕುಪೇಟ್ಯ ದುಃಖರ್ವ ವಿಷಾದನಾಶಂ ಶ್ರೀಭೂತನಾಥಂ ಮನಸಾ ಸ್ಮರಾಮಿ .. 6..

ಮಾಲಾಭಿರಾಮಂ ಪರಿಪೂರ್ಣರೂಪಂ ಕಾಲಾನುರೂಪ ಪ್ರಕಾಟಾವತಾರಂ .

ಕಾಲಾಂತಕಾನಂದಕರಂ ಮಹೇಶಂ ಶ್ರೀಭೂತನಾಥಂ ಮನಸಾ ಸ್ಮರಾಮಿ .. 7..

ಪಾಪಾಪಹಂ ತಾಪವಿನಾಶಮೀಶಂ ಸರ್ವಾಧಿಪತ್ಯ ಪರಮಾತ್ಮನಾಥಂ .

ಶ್ರೀಸೂರ್ಯಚಂದ್ರಾಗ್ನಿವಿಚಿತ್ರನೇತ್ರಂ ಶ್ರೀಭೂತನಾಥಂ ಮನಸಾ ಸ್ಮರಾಮಿ .. 8..

ಇತಿ ಶ್ರೀಭೂತನಾಥಮಾನಸಾಷ್ಟಕಂ ಸಂಪೂರ್ಣಂ .

